
ALTZARIAK

Aldare nagusiko aulkiteria

1805ean, presbiterio osoa berritu behar zela-eta, aldareko aulkiak eta erretaula nagusi berri bat
eraikitzen hasi ziren. Berrikuntza-lanak egiteko, Justo Antonio de Olagibel arkitekto ospetsua
kontratatu zuten. Hasierako proiektuan, behe-korua elizaren erdiko gorputzean jartzea aurreikusita
zegoen, baina San Fernandoko Arte Ederren Errege Akademiak presbiterioan jartzea gomendatu
zuen. Egin beharreko lan guztiak egiteko, espezialista hauek proposatu ziren: Antonio Rubio
arkitektoa, Mauricio de Valdivielso eskultorea, José Lopez de Torre margolaria, Anselmo Prior
zilargilea eta Julian de Urrutia tornularia. Lanak aurreikusitako epearen barruan amaitu ziren, baina
ordainketak ez, 1810. urtera arte atzeratu ziren, eta zilarrezko bitxi batzuk saldu behar izan zituzten
lanak ordaindu ahal izateko. Aulkiteria XX. mendearen hasieran desmuntatu zen.

Inperio estiloan edo Neoklasizismoaren beranduko fasean inspiratutako altzari bat da. U formako
oinplanoa du, eta bi eserleku-ilara, maila desberdinetan. Goiko aulkiteriak agintari eta kanonigoentzat
izaten ziren; behekoan, berriz, benefiziaduak eta abeslariak esertzen ziren. Goiko mailako aulki-
sailaren erdian, apezpiku-aulkia nabarmentzen da, eta haren parean, beheko mailan, kabildoarentzako
zeremonia-aulkia.

Egilea: Justo Antonio de Olaguibel (1505)

Data: 1805 eta 1940 inguruan

Teknika: Zur landua eta mihiztatua

Kokapena: Santa Matia Katedrala (Vitoria-Gasteiz), presbiterioa

